) ;

Kunsill Lokali Qrendi
7, Triq il-Knisja, Qrendi
Tel: 21680404
Fax: 21689986
e-mail: grendi.lc@gov.mt

L-Erbgha 15 t’April 2020

IT-TMIEN LEGISLATURA

AGENDA Numru 12

Laqgha tal-Kunsill Lokali tal-Qrendi
Lill-Membri kollha tal-Kunsill Lokali
Qieghed tigi mitlub/a biex tattendi ghal-laqgha tal-Kunsill Lokali numru 12 1i ser tinzamm fl-
Uffi¢¢ju Amministrattiv tal-Kunsill Lokali kif ukoll permezz ta’ ZOOM nhar 1-Erbgha 22 t'April
2020 fil-5:30pm.
Din il-laggha ser tixxandar live fuq l-internet u hi miftuha ghall-pubbliku.
IFFIRMATA

Chris Falzon
Segretarju Ezekuttiv

AGENDA
12.1 Qari tal-ittri ta’ apologiji;
12.2 Kunsiderazzjoni u Approvazzjoni tal-Minuti;
12.3 Komunikazzjoni mis-Sindku;

12.4 Twegibiet ghall-Mistogsijiet tal-Kunsillieri;

12.5 Rapporti;

12.6 Aggornament dwar il-bini ta¢-Centru Civiku I-gdid tal-Kunsill Lokali tal-Qrendi;

12.7 Aggornament dwar il-Festival Agrarju tal-Patata 2020;

12.8 Aggornament dwar l-immanniggjar tat-Traffiku fi Triq San Mattew;

12.9 Aggornament dwar Mizura 4.4 - Hitan tas-Sejjieh fiz-Zona ta’ Misrah is-Santwarju
tal-Madonna tal-Hniena;

12.10  Mizuri mehuda mill-Kunsill Lokali waqt il-pandemija tal-Covid-19;

12.11 Talbiet minn residenti fi Triq l-Iskola;

12.12  Kunsiderazzjoni u Approvazzjoni tal-iskeda ta’ pagamenti;

12.13  Tmiem tal-laggha u data tas-seduta li jmiss.

Minuti tat-12-il Laqgha tat-tmien legizlatura tal-Kunsill Lokali tal-Qrendi li
saret nhar 1-Erbgha 22 t'April 2020 fil-5:30pm fl-Uffi¢¢ju tal-Kunsill, 7, Triq il-
Knisja, Qrendi u permezz ta’ ZOOM u spiccat fis-7pm.

Prezenti:

Sindku David Schembri MQR
Vici Sindku Patrick Bugeja (online)
Kunsilliera Marion Parnis (online)
Kunsillier Charles Zerafa (online)
Kunsillier Daniel Farrugia (online)
Ambaxxatur ghaz- . —_— :
7ghazagh Gabriel Camilleri (online)
Uffi¢jal:

Segretarju Ezekuttiv Chris Falzon

[s-Sindku David Schembri MQR ippreseda.

Importanti ninnutaw i ghal din il-laqgha, is-Segretarju Ezekuttiv Chris Falzon biss
kienu fizikament prezenti fil-kamra tal-lagghat tal-Kunsill Lokali. Is-Sindku David
Schembri, il-Vici Sindku Patrick Bugeja, flimkien mal-Kunsillieri Marion Parnis,
Charles Zerafa u Daniel Farrugia, u I-Ambaxxatur ghaz-Zghazagh Gabriel Camilleri
hadu sehem fil-laqgha permezz ta’ video conferencing. Dan sar minhabba I-pandemija
tal-Covid-19 li hakmet lil Malta u lid-dinja fl-ahhar xhur.

121 QARITAL-ITTRI TA’ APOLOGIJA
12.1.1  Makien hemm l-ebda ittra t'apologija x’tinqara.

12.2 KUNSIDERAZZJONI U APPROVAZZJONI TAL-MINUTI

12.2.1  I1-Kunsilliera Marion Parnis xtaqet taghmel addizzjoni ma’ dak imnizzel
fil-Minuti tal-11-il Laggha tal-Kunsill Lokali fMinuta 11.4.1.

12.2.1.1 Qalet li waqt li kienet ghaddejja d-diskussjoni dwar il-flus tal-LC Care,
hi kienet semmiet li ghaddiet l-informazzjoni kollha relatata mal-cat
feeders lill-uffi¢¢ju tal-Kunsill Lokali.

12.2.2  I[I-Minuti tal-11-il Laggha tal-Kunsill Lokali tal-Qrendi kienu proponuti
mill-Vi¢i Sindku Patrick Bugeja.

12.2.2.1 [1-Kunsilliera Marion Parnis ssekonda 1-Minuti u 1-Kunsill Lokali gabel
unanimament.

Is-Sindku David Schembri ghadda mozzjoni sabiex il-Minuti 12.3, 12.4 u 12.5
jigu diskussi wara Minuta 12.11 fdin l-istess laqgha, liema mozzjoni kienet
issekondata mill-Vici Sindku Patrick Bugeja u maqbula unanimament mill-
membri tal-Kunsill Lokali tal-Qrend..

AGGORNAMENT DWAR IL-BINI TAC-CENTRU CIVIKU L-GDID TAL-
12.6 KUNSILL LOKALI TAL-QRENDI

12.6.1  Is-Sindku David Schembri qgal li x-xoghol miexi sewwa u l-haddiema
wagfu biss ghal madwar gimgha minhabba s-sitwazzjoni prezenti tal-

pandemija tal-coronavirus.
12.6.2 Barra minn dan, qal li minhabba li hu bhalissa jinsab id-dar bhala

prekawzjoni, qieghed isibha ftit difficli sabiex imur fuq is-sit fejn
qieghed isir ix-xoghol.

AGGORNAMENT DWAR IL-FESTIVAL AGRAJRU TAL-PATATA 2020

12.7.1  11-Vi¢i Sindku Patrick Bugeja qal li saret il-laggha tas-sotto kumitat
online fit-2 t'April fejn fiha gie deciz li 1-Festival Agrarju tal-Patata 2020
jigi kkancellat minhabba l-pandemija tal-coronavirus.

AGGORNAMENT DWAR L-IMMANIGGJAR TAT-TRAFFIKU FI TRIQ SAN
MATTEW

12.8.1  Is-Sindku David Schembri gal li mill-ahhar laqgha tal-Kunsill Lokali saru
t-tabelli u s-sinjal tal-immaniggjar tat-traffiku, biss issa rridu nevalwaw
jekk in-nuqgas ta’ karozzi huwiex dovut ghall-pandemija tal-
coronavirus.

12.8.2 Qal li fadal biss isiru xi sinjali taz-zebgha sabiex wiehed inaqqas il-
velocita.

12.8.3  Wara diskussjoni bejn is-Sindku u 1-Vi¢i Sindku dwar binja li hemm fi
Triq San Mattew kantuniera ma’ Triq il-Bali Guarena, kien magbul li ser
inkellmu lill-Awtorita ghall-Ippjanar sabiex tittiehed azzjoni minhabba
struttura perikoluza.

AGGORNAMENT DWAR MIZURA 4.4 - HITAN TAS-SEJIIEH FIZ-ZONA
TA’ MISRAH IS-SANTWAR]JU TAL-MADONNA TAL-HNIENA

12.9.1  Is-Sindku David Schembri qal li saret laggha fuq is-sit nhar it-Tlieta 21
t’April, ftit tal-minuti qabel inbeda uffi¢jalment ix-xoghol.

12.9.2  Qalli ghal-laggha kienu prezenti I-persuni li ghandhom interess f'dan il-

progett, kemm min-naha tal-Kunsill Lokali, min-naha tal-kuntrattur, kif
ukoll min-naha tal-moniteragg tal-Heritage Superintendence.

Spjega Kkif mill-bierah inbdew ix-xogholijiet, fejn inqala’ bi¢ca mill-hajt
qrib il-Palazz Gutenberg, u ghada filghodu mistenni jinghata xi konkos
hafif bhala sodda, imbaghad jibda tiela’ 1-hajt tas-sejjieh.

Zied li ser nippruvaw bic¢¢a li trid tkun approvata mill-Perit tal-Kunsill
Lokali, mill-Awtorita ghall-Ippjanar u mill-Heritage Superintendence
qabel jitkomplew ix-xogholijiet.

Huwa mistenni li x-xogholijiet jitlestew f'erba’ (4) xhur, jigifieri jkun
lest ghall-habta t’ Awwissu 2020.

MIZURI MEHUDA MILL-KUNSILL LOKALI WAQT IL-PANDEMIJA TAL-

12.10.1

12.10.2

12.10.3

12.10.4

12.10.5

COVID-19

[s-Sindku David Schembri gal li 1-Kunsill Lokali ha diversi mizuri kemm
fl-ufficcju u anke fil-lokalita.

Qal li fl-ewwel gimghat li faqqghet il-pandemija, il-Kunsill Lokali kien
kiteb ittra lis-sidien tal-hwienet, u anke tahom hand sanitizer kull
wiehed sabiex ikunu jistghu juzawh mal-konsumaturi.

Barra minn hekk, fl-ittra kien heggeg lis-sidien tal-hwienet biex jew
jaqdu lin-nies mill-bieb inkella jhallu biss numru limitat ta’ persuni fil-
hanut.

Spjega kif bl-ghajnuna tal-Assoc¢jazzjoni tal-Kunsilli Lokali nfethet il-
pagna fuq FB, YouSafe Qrendi, u qal li jinsab ottimist li hafna nies ged
jirrikorru ghal din il-pagna sabiex jiehdu informazzjoni dwar il-
pandemija.

[s-Sindku wera s-sodisfazzjon tieghu li 1-Kunsillieri kollha qed
jippartecipaw f'din il-pagna, u wiehed jista’ jghid li kuljum ged jittellghu
posts differenti.

12.10.6 Apparti dan, huwa heggeg lill-Kunsillieri sabiex jistiednu aktar hbieb
taghhom halli jinghaqdu ma’ dan il-grupp informattiv.

12.10.7 Fl-ahhar jiem saru wkoll c¢rieki mal-art magenb kull hanut li jindikaw
id-distanza li trid tinzamm bejn il-persuni huma u jistennew. Is-sinjali
saru ma’ kull hanut li ghandna fil-lokalita, l-ispiZeriji u l-bus stop li
jinsab fi Triq Rokku Buhagiar.

12.10.8 Mizuri ohra li ha I-Kunsill Lokali huma:

e Il-pubbliku ma thalliex jidhol aktar fil-binja tal-Kunsill Lokali.
Min ikollu bzonn l-ghajnuna gieghed jingeda mill-intercom u 1-
impjegati jinzlu huma sabiex jaqdu lill-pubbliku;

e Ma baqghux jigu accettati muniti meta jsiru l-hlasijiet tal-
permessi u ¢-Citazzjonijiet. Qed jintuzaw metodi ohra ta’ kif isiru
l-hlasijiet;

e Is-Sindku, Vi¢i Sindku u I-Kunsillieri kienu mhegga li jekk mhux
ghal xi bzonn, m’ghandhomx ghalfejn jersqu lejn il-binja tal-
Kunsill Lokali, filwaqt li 1-impjegati qed jahdmu b’sistema ta’
roster, fejn gurnata jahdmu mid-dar bit-teleworking u fil-
gurnata l-ohra jkunu fizikament prezenti fl-uffi¢¢ju;

e Il-haddiema tal-RSSL kienu mhegga li ma jersqux lejn il-binja tal-
Kunsill Lokali u x-xoghol gieghed jigi assenjat lilhom bit-telefon,
filwaqt li 1-haddiema tal-CWS tnaqgqsilhom il-hin li jibqghu fl-
ufficcju;

e Kull impjegat gieghed jigi pprovdut b’hand sanitizer, maskla u
face shield, filwaqt li mal-bieb tal-Kunsill Lokali dejjem ikun
hemm hand sanitizer.

12.11  TALBIET MINN RESIDENTI FI TRIQ L-ISKOLA

12.11.1 Is-Sindku David Schembri gal li f'din it-triq ghadha kif ittellghet blokka
bini u r-residenti li ged joqghodu fiha jridu li ssir mera fac¢ata tal-bokka
tal-garaxxijiet kif ukoll kaxxa safra ta’ No Parking mal-genb tal-bokka.

12.11.2 Qal li s-suggeriment tieghu hu li jekk ir-residenti ta’ din il-binja jridu li
ssir mera, il-Kunsill Lokali ghandu jawtorizzaha, imma I-flus ghaliha

johorguhom bejniethom ir-residenti.

Dwar in-No Parking, is-Sindku qal li dan ma jistax isir jekk mhux Ibl-
approvazzjoni ta’ Transport Malta. II-Kunsill Lokali jista’ jaghmel il-
yellow lines, metru fuq kull naha skont kif tghid il-ligi.

[s-Sindku ppropona filwaqt li 1-Kunsillier Charles Zerafa ssekonda. II-
Kunsill Lokali gabel unanimament.

KOMUNIKAZZJONI MIS-SINDKU

12.3.1

12.3.2

12.3.2.1

12.3.3

12.3.3.1

12.3.3.2

12.3.3.3

12.3.3.4

[s-Sindku David Schembri qal li konna applikajna ghall-Achievers
Award, imma sfortunatament fl-ahhar gimghat ircevejna notifika li 1-
applikazzjoni taghna ma kkwalifikatx ghall-fondi.

[s-Sindku tkellem dwar ghotja t€10,000 minn SportMalta sabiex
naghmlu jigu installati erba’ makni t'apparat ta’ gym fil-miftuh fil-
Gnien tal-Warda.

Qal li fil-gimghat li gejjin ser tohrog sejha ghall-kwotazzjonijiet ghaliex
dan l-apparat irid jinxtara ftemp ta’ tliet xhur.

[s-Sindku tkellem dwar xogholijiet zghar li qeghdin isiru mill-
Ministeru ghat-Turizmu fil-lokalita taghna.

Qal li s’issa diga sar it-tindif fuq l-istatwa tar-ruh li tinsab inti u diehel
il-Qrendi mid-direzzjoni tal-Imqgabba.

Spjega kif issa jmiss li jsir it-tindif tal-istatwi ta’ Santa Marija u I-
Madonna ta’ Lourdes li jinsabu fi Triq Rokku Buhagiar u Triq Antonio
Chircop rispettivament.

Zied li hemm ukoll il-Kappella tal-Madonna tal-Grazzja li ghandha
bZonn restawr pjuttost estensiv, u forsi ser tigi tiswa ftit aktar milli
hsibna originarjament.

Spjega kif il-Ministeru jixtieq jghin ukoll fxi restawr fil-Knisja
Parrokjali imma dwar dan ghadhom ghaddejjin id-diskussjonijiet mal-

awtoritajiet konc¢ernati.

[s-Sindku tkellem dwar proposta mill-Ministeru ghat-Turizmu sabiex
isir bandli zghir ghat-tfal fil-belveder ta’ Wied iz-Zurrieq.

Qal li l-idea hi li forsi jkun hemm erba’ (4) bandli zghar, u qed ikun
propost li jsiru fiz-zona qrib il-latrini pubbli¢i li hemm f'Wied iz-
Zurrieq.

Zied li probabbli l-lokazzjoni tal-bandli ticcaglaq xi ftit u tkun irtirata
aktar ‘il gewwa.

TWEGIBIET GHALL-MISTOQSIJIET TAL-KUNSILLIERI

12.4.1

12.4.1.1

12.4.1.2

12.4.1.3

12.4.1.4

12.4.1.5

[I-Vici Sindku Patrick Bugeja stagsa dwar aggornament fuq it-
tkomplija ta’ Triq it-Tempesta.

[s-Sindku David Schembri wiegeb li 1-Kunsill Lokali kien talab ghal-
laggha m’Infrastruttura Malta imma s’issa ghadna bla twegiba.

Spjega li fl-ahhar gimghat Qorti tat il-verdett taghha dwar is-service
roads li fadlilhom isiru u allura nistennew li fil-gimghat li gejjin ix-
xoghol jitkompla.

Zied li jridu jingalghu 15-il sigra li hemm qrib ir-roundabout tal-
Qrendi, u jidher li dawn ser jingalghu nhar il-Gimgha li gej, u ser
jithawlu fi Triq il-Karwija.

Qal li minhabba l-problemi li nqalghu fix-xhur 1li ghaddew fejn
Infrastruttura Malta anke spic¢cat il-Qorti, il-kuntrattur kellu jmur
jaghmel xogholijiet ohra u kien ghalhekk li x-xoghol waqaf ghalkollox.

Fl-ahhar nett qal li kull deni tista’ tiehdu b’gid, ghaliex minhabba li x-
xoghol waqaf, lahaq gie mghoddi 1-cable mill-bypass tal-Imqabba, fejn
mess anke parti zghira mill-bypass tal-Qrendi u li issa ser jibga’ sejjer
fi Triq l-Imgabba u Triq is-Siggiewi.

[I-Vici Sindku stagsa dwar Triq il-Kbira kantuniera ma’ Triq is-Suq
fejn xi residenti ged jghidu li l-ilma tax-xita u ilma iehor ged jaqa’
quddiemhom.

[s-Sindku wiegeb li qatt ma sema’ b’ilmenti simili, imma bhalissa
ghaddej zvilupp sostanzjali f'dil-parti tat-triq u allura ahjar nistennew
li jitlesta l-izvilupp qabel naghmlu xi intervent min-naha taghna.

[I-Kunsilliera Marion Parnis stagsiet dwar il-progett li semma’ s-
Sindku ftit qabel dwar il-bandli ta’ Wied iz-Zurrieq.

[I-Kunsilliera Parnis ipproponiet li ghandhom isiru tabelli sabiex
avolja jkun hemm il-bandli, it-tfal m’ghandhomx jithallew wahedhom.

[s-Sindku wiegeb li l-bandli, jekk kemm-il darba jsiru, ser ikunu
maghlugqa fi struttura sabiex it-tfal ma jkunux jistghu jagbdu u johorgu
minnha.

Zied li probabbli ser ikun hemm oppozizzjoni qawwija mill-Awtorita
ghall-Ippjanar u I-ERA dwar dan l-izvilupp, u allura hemm possibbilita
kbira li ma’ jsir xejn.

[1-Kunsilliera Parnis stagsiet dwar in-numri tal-bibien ta’” barra fi Triq
San Nikola, minhabba li hemm xi numri li huma l-istess.

[s-Sindku wiegeb li Triq San Nikola diga nqasmet fi tnejn u parti
minnha sar jisimha Triq RAF Krendi, u jekk ghad hemm min ghandu I-
istess numru, sinjal li ghax ma nbidilx mir-resident partikolari.

[I-Kunsilliera Parnis stagsiet dwar ilmenti ta’ rimi ta’ skart fi Triq il-
Pirine;j.

Qalet li mill-ilmenti li qed tircievi, hemm xi persuni jogghodu f’xi binja
li mhux jaghtu kas kif ghandu jinhareg l-iskart u jagbdu u johorguh
x’hin ikun.

[s-Sindku wiegeb 1li hemmhekk jidher li ghandna problema,
spec¢jalment meta fil-blokok imorru joqghodu nies barranin li ma
jkunx spjegat lilhom fi x’hin u meta jridu jinhargu l-boroz.

[1-Kunsilliera Parnis staqsiet dwar id-doggy bins u jekk kienx hemm xi
zvilupp fughom.

[s-Sindku wiegeb 1i fadlilna Zewg doggy bins x'inwahhlu u qed
nistennew lil tal-Koperattiva tat-Tabelli u s-Sinjali tat-Traffiku sabiex
jghinuna nwahhlu I-hadid halli imbaghad ikunu installati maghhom.

[I-Kunsillier Charles Zerafa stagsa jekk kienx hemm xi aggornament
dwar l-isqaqien tal-lokal li konna hadna decizjoni fughom is-sena li
ghaddiet.

[s-Sindku wiegeb li malli wasalna sabiex nohorgu l-works order lill-
kuntrattur, dan ma riedx jaccetta li jahdem bir-rati antiki li kien fih it-
tender minhabba li kienu gholew il-prezzijiet.

Zied li bhalissa qed nahdmu fuq dokument t' -tender sabiex jigi
ppubblikat fil-gimghat li gejjin, u probabbli ser ikun specifiku ghal
dawn l-isqaqien.

RAPPORTI

[I-Kunsillier Charles Zerafa tkellem dwar il-Kunsill Lokali taz-
Zghazagh u qal li dan il-Kunsill Lokali ltaga’ darba online.

Qal li hargu diversi proposti minn dan il-Kunsill, imma halla I-kelma
fidejn 1-Ambaxxatur ghaz-Zghazagh Gabriel Camilleri.

L-Ambaxxatur qal li I-Kunsill Lokali taz-Zghazagh ghandu l-idea li jsir
tournament Esports, u forsi jinghata bidu ghat-tim tal-Esports tal-
lokalita.

Qal li ged jesploraw il-possibbilita li jsir tournament online f'dawn iz-
zminijiet, imma hija aktar facli li dan isir meta s-sitwazzjoni f'pajjizna

tirritorna lura ghan-normal.

L-Ambaxxatur tkellem ukoll dwar Esports Hub li jista’ jsir fil-Qrendi

sabiex persuni interessati fdan l-isport ikunu jistghu juzaw il-
facilitajiet.

KUNSIDERAZZJONI U APPROVAZZ]JONI TAL-ISKEDA TA’ PAGAMENTI

12.12.1 Is-Segretarju Ezekuttiv Chris Falzon ressaq ghall-approvazzjoni tal-
Kunsill diversi kontijiet pendenti li jammontaw ghal €58,676.53 skont
is-Schedule of Payments Ref No. 04/20 u €91.91 skont il-Petty Cash Ref
X/03.

12.12.2 Is-Sindku David Schembri gal li bhala Chairman tal-Kumitat tal-Finanzi
jipproponi li dawn il-kontijiet pendenti jigu approvati.

12.12.3 11-Vi¢i Sindku Patrick Bugeja u 1-Kunsilliera Marion Parnis issekondaw
din il-proposta.

12.12.4 11-Kunsill Lokali qabel unanimament dwar din il-proposta.

TMIEM TAL-LAQGHA U DATA TAS-SEDUTA LI JMISS

12.13.1 Il-laggha tal-Kunsill Lokali ntemmet fis-7pm u giet aggornata ghall-
Erbgha 20 ta’ Mejju fil-5:30pm.

Jekk kemm-il darba s-sitwazzjoni tal-pandemija tal-coronavirus ser
tibga’ l-istess f'pajjizna, il-laggha ser titmexxa permezz ta’ ZOOM.

Chris Falzon David Schembri
Segretarju Ezekuttiv Sindku

